
GOUVÈNÈ CUOMO DISTRIBIYE JWÈT, MANTO AK FOUNITI LEKÒL NAN KONTE SUFFOLK NAN OKAZYON 

FÈT YO 

Manm Kabinè Gouvènè a te Depwaye pou Distribiye Kado Fèt nan Kominote ki nan Tout Eta a Semèn Sa  

 

Antrepriz Prive ak Nouyòkè te fè kado Plizyè Milye Jwèt, Manto ak Founiti Lekòl  

 

Gouvènè Andrew M. Cuomo jodi a te vizite Konte Suffolk kote ansanm ak manm Gad Nasyonal New York 

ak volontè li te ede distribiye jwèt, manto ak founiti lekòl yo fè kado pou Nouyòkè ki nan nesesite. An 

tou, 400 manto ak plis pase 200 jwèt ak founiti lekòl pral livre nan Island Harvest ki nan Hauppauge. 

Gouvènè a te depwaye tou manm kabinè li a pou ede distribiye kado nan kominote ki nan tout eta a 

semèn sa.  

 

“Ak fèt yo ki rive sou nou, administrasyon m lan kontan patisipe nan ede lòt moun ki nan nesesite,” te 

deklare Gouvènè Cuomo. “Nouyòkè toujou premye pou vini epi ede sila yo ki pi malere. Semèn sa, n ap 

bay jwèt, manto ak founiti lekòl yo fè kado pou ede pote fèt yo pou timoun ak fanmi ki nan kominote 

defavorize atravè eta a.  Mwen remèsye antrepriz patenè nou yo ak pakèt Nouyòkè yo ki te kontribiye 

nan kanpay kado pou fèt nou an pou pote plis kè kontan ak chalè pandan sezon an pou vwazen yo.” 

 

“Mwen fyè pou m reyini ak Gouvènè Cuomo ak sitwayen Nouyòkè mwen yo ki kanpe ansanm pandan 

sezon fèt sa pou sipòte vwazen nou yo ki nan nesesite,” te deklare Gouvènè Adjwen Robert Duffy. 

“Lespri jenewozite New York pi fò pase anvan epi m aplodi tout moun ki soti pou bay nan tan yo ak 

resous yo pou aktivite enpòtan sa.” 

 

Gouvènè Cuomo te lanse nan tout eta a yon distribisyon jwèt, manto ak founiti lekòl nan kòmansman 

mwa sa. State Office of General Services (OGS) tabli plizyè adrès atravè eta a pou biznis ak moun ka pote 

kado ki pou distribiye nan fanmi ki nan kominote defavorize atravè eta a. New York State Democratic 

Committee te ranmase kado tou.  

 

Pami don ki pral fèt nan divès adrès nan tout eta a, plizyè antrepriz prive ak òganizasyon te bay gwo 

kontribisyon nan aktivite a. Outerstuff, yon konpayi fi fè rad pou jèn moun eki baze nan New York, te 

bay apeprè $125.000 manto. New York State Troopers Police Benevolent Association (PBA) te fè kado 

400 jwèt. First Book ak Barnes & Noble te fè kado plis pase 2.000 liv atravè New York State Office for 

Children and Family Services. Carnegie Hall te fè kado 40 enstriman bwatamizik “kiwi”.  

 

Sol Werdiger, Direktè Egzekitif Outerstuff, te di konsa, “Se yon onè pou n ede kominote nou yo onivo eta 

ak lokal pandan sezon fèt sa atravè don manto pou Nouyòkè ki plis bezwen yo. Se yon lonè pou konpayi 

nou an travay ak Gouvènè Cuomo sou yon aktivite charite konsa epi ede raple Nouyòkè lespri fèt yo ki se 

remèt bay kominote a. M ap remèsye Gouvènè Cuomo poutèt li defini kanpay sa epi ankouraje tout 

Nouyòkè tankou noumenm kontribiye nan yon bèl kòz konsa.  Onon Outerstuff, jwaye fèt fen dane pou 

tout moun.” 

 

Ane sa, Toy Industry Foundation fè kado plis pase 238.000 jwèt ki koute plis pase $3 milyon pou timoun 

New York ki nan nesesite ane sa. Baby Buggie te bay tou plis pase 860 jwèt bay fanmi ki gen ti salè nan 

New York pandan sezon fèt sa ki koute plis pase $12.500. 

 

Gouvènè Adjwen Duffy ak manm kabinè Gouvènè a te distribiye kado nan kominote annapre yo jodi a:  

 

Capital Region 

 

• Gouvènè Adjwen Duffy te bay plis pase 50 manto, 50 jwèt, ak chapo ak gan nan Watervliet Civic 

Center, ki se manm United Way of the Greater Capital Region, ki nan Watervliet. 

• Komisyonè Office of Temporary and Disability Assistance, Kristin Proud, te bay plis pase 40 jwèt ak 

manto nan Homeless and Travelers Aid Society ki nan Albany.  

• Komisyonè Department of Environmental Conservation, Joseph Martens, te bay plis pase 180 jwèt, 

100 manto, ak chapo ak gan nan Tri-County United Way ki nan Queensbury. 

• Komisyonè Department of Transportation, Joan McDonald, te bay 175 jwèt, 100 manto, ak chapo ak 

gan nan Scott Alarm Systems for the United Way of Columbia & Greene Counties ki nan Catskill. 

 

Mohawk Valley 

 

• Gouvènè Adjwen Duffy te bay plis pase 50 manto, 50 ansanm chapo ak gan, ak pantalon nan Thea 

Bowman House Preschool ki nan Utica. 

• Komisyonè Office of General Services, RoAnn Destito, te bay 45 jwèt nan Rome Rescue Mission ki nan 

Rome.  

 

North Country 

 

• Dede Scozzafava, Sekretè Deta Adjwen pou Gouvenman Lokal, ak June O’Neill, Reprezantan Rejyonal 

Department of Labor’s North Country, te vizite St. Lawrence County Community Development Program 

pou bay plis pase 100 manto, 140 jwèt, ak 50 chapo, gan, chosèt ak lòt ekipman pou ivè nan Canton. 

Hudson Valley 

 

• Prezidan, Direktè Egzekitif ak Komisyonè Empire State Development, Kenneth Adams te bay 150 jwèt 

nan Greater Newburgh Partnership ki nan Newburgh.  

Southern Tier 

 

• Komisyonè Department of Motor Vehicles, Barbara Fiala, te bay 300 manto ak 350 jwèt nan Catholic 

Charities of Broome County ki nan Binghamton. Gwo kontribitè tankou Rockwell Collins, yon konpayi  

ayewospasyal ak defans, ki te bay 50 manto ak Lejislatè Konte Broome lan, John Hutchings, ki te bay 

$1.000 jwèt.  

### 

